
SARINING PANALITEN

Ancasing panalitén ménika kapérang dados gangsal, (1) ngandharakén deskripsi naskah saha teks
SYW, (2) ndamel alih tulis teks SYW, (3) ndamél suntingan teks SYW, (4) ndamél terjemahan teks SYW, (5)
ngandharakén piwulang kanggé manjangakén yuswa wontén ing salébéting teks SYW. Panalitén tumraping
teks SYW ménika ngginakakén metode panalitén filologi modern saha metode panalitén deskriptif. Metode
panalitén filologi modern dipunginakakén kanggé naliti teks SYW ingkang kasérat mawi aksara Jawa cithak.
Wondéné metode panalitén deskriptif dipunginakakén kanggé nggambarakén kawonténanipun naskah,
ngandharakén lampahing panalitén filologi, saha ngandharakén isining teks SYW. Sumber data panalitén
ménika inggih naskah SYW koleksi Perpustakaan Muséum Dewantara Kirti Griya Yogyakarta kanthi nomér
koleksi Bb. 1.259. Caranipun ngémpalakén data ngginakakén lampahing panalitén filologi, inggih ménika
inventarisasi naskah, deskripsi naskah saha teks, alih tulis teks, suntingan teks, terjemahan teks, saha
analisis teks. Card anggénipun ngésahakén data ngginakakén validitas saha reliabilitas. Validitas ingkang
dipunginakakén inggih ménika validitas semantik. Wondéné reliabilitas ingkang dipunginakakén inggih
ménika reliabilitas intrarater saha interrater. Asiling panalitén tumrap teks SYW wontén gangsal bab.
Sépisan, asiling deskripsi naskah saha teks SYW, kawonténanipun naskah taksih saé, sagéd dipunwaos
kanthi cétha, saha teks sinérat mawi aksara Jawa cithak. Kalih, asiling alih tulis teks SYW ngginakakén
metode transkripsi saha transliterasi. Asiling transkripsi dipundamél sami kaliyan teks ingkang diputliti,
amargi wujuding aksara ménika sami kados naskah cithak biasanipun. Kapanggihakén ugi sératan aksara
Jawa ingkang wujudipun botén kados biasanipun, atégés wujudipun ménika balok utawi wujudipun aksara
ménika sarwa siku. Lajéng asiling transliterasi saha ingkang kaping tiga inggih suntingan teks
kapanggihakén kalih témbung ingkang dipun-sunting. Sakawan, asiling terjemahan teks, kapanggihakén
wontén 29 tétémbungan ménapa déné ukara ingkang kasérat ing cathétan terjemahan. Gangsal, isining teks
inggih ménika piwulang kanggé manjangakén yuswa, kapanggihakén wontén 6 piwulang, inggih ménika
sakawan ingkang awujud sarat, lajéng kalih awujud pétungan, antawisipun: (1) sampun drémba, (2) sampun
bruwah utawi brancah, (3) sampun anganidya, dhusthd tuwin cidra dhaténg paméngkuning garwa, (4)
sampun ngantos anggarwa wanita ingkang kirang sémbada, (5) pétungan dintén saé saha awon adhédhasar
jam ing salébéting dintén, (6) pétungan wanci ingkang kédah kasirik bilih badhé awor jiwa amijekakén
putrd. Piwulang kawruh yuswa widada ménika sagéd dipunginakakén wontén ing pagésanganing manungsa
ing jaman saménika.

Pamijining témbung : Kajian Filologi, Sérat Yuswa Widada, isining teks SYW.

Abstract

The purpose of this study is divided into five stages, (1) explaining the script description and SYW text, (2)
making over writing the SYW text, (3) making edits to the SYW text, (4) making a translation of the SYW
text, (5) explaining the guidelines for extending age in the SYW text. This SYW text research uses modern
philology research methods and descriptive research methods. The source of this research data is the SYW
manuscript collection of Dewantara Kirti Griya Yogyakarta Museum Library with the collection number
Bb. 1,259. Ways to collect data using phylological research steps, namely manuscript inventory, script and
text descriptions, text writing, text edits, text translations, and text analysis. This research uses two validiy
and reliabilies such as semantic validity, interrater reliability, and intrarater reliability. These are the
results of five SYW text research stages. First, the results of the script description and SYW text are that the

state of the script is still good, can still be read, and the text is written using Javanese letters in printed
form. Secondly, the result of overwriting the SYW text is using transcription and transliteration methods.
The results of the transcription itself, are made the same as the text being studied, because the letter form
is the same as the other printed text. In addition, found the writing of Javanese letters in the form of squares
or elbows. While the results of the transliteration which then go to the third stage, namely text edits, found
two words that need to be edited. Fourth, the results of the translation of the SYW text were found in 29
words and sentences which were then included in the translation notes. For the fifth stage in the form of an
analysis of the contents of the SYW text about guidelines for extending life, found 6 guidelines. Four of them
are conditions, while the other two are Javanese calculations. These four conditions are in the form of a
ban for many desires; prohibition to easily like or cheat; prohibition to arbitrarily, lie, or even betray the
trust of a partner; and prohibition to marry a woman who is not suitable. This long life science guide can

be used in human life today.

Keywords: Philology Studies, Serat Yuswa Widada, The contents of the SYW text.

PURWAKA

Kabudayan Jawi menikd minadngka
pranatanipun gésang tiyang Jawi tumuju
kasampurnaning jalma manungsa. Kabudayan
wontén ing tlatah Jawi menika wujudipun manéka
warna sangét miturut jinisipun, wujudipun, saha
paédahipun. Tiyang Jawi menika anggénipun
nglampahi pagésangan taksih wontén ingkang
adhédhasar adat istiadat utawi kapitadosan
miturut Iéluhur, ananging wontén ugi ingkang
sampun ndhérék perkembangan jaman utawi
teknologi. Salah satunggaling tuladha kémawon
ménawi wujuding kabudayan miturut J.J.
Hoenigman wontén ing Koentjaraningrat (2000:
186), wujud kabudayan kapérang dados 3, inggih
ménika ingkang sépisan awujud gagasan ingkang
sipatipun abstrak, aktivitas (tumindak) ingkang
sipatipun konkret, saha artefak (karya) ingkang
sipatipun langkung konkret. Pramild, minangka
warisan saking tiyang Jawi kala rumiyin, ménika
sampun  dados  téténgér saha  kédah

dipunléstantunakén.

Kanggé nggampilakén pamaos
mangrétosi isining kabudayan ménikd saha
supados sagéd dipunléstantunakén inggih sagéd
mawi cara dipunsinaoni saha dipuntliti kanthi
sarand ngelmi filologi. Filologi mindngka ngelmi
ingkang dipunginakakén kanggé nliti naskah-
naskah kind. Baroroh-Baried (1985: 1)
ngandharakén bilih filologi inggih ménika salah
satunggaling ngelmi bab sératan (karya tulis)
ingkang gayut kaliyan bab basa, kasusastran, saha
kabudayan. Lumantar lampahing panalitén
filologi ménika asal-usuling naskah saha wosing
naskah sagéd kaandharakén kanthi cétha saha
sagéd  dipunmangrétosi,  saénggd  sagéd
dipunsinaoni sdha dipunpéndhét kautaman-
kautamanipun  kanggé dipuncakakén ing
pagésangan jaman saménika.

Tilaran-tilaran ~ jaman rumiyin saha
Naskah Jawi tamtu kémawon sédaya ménika
kasérat amargi ngéwrat bab ingkang wigati.
Naskah Jawi piyambak inggih ménika anggitan
sinérat tangan ingkang taksih asli ménapa déné

santunanipun ingkang kasérat mawi aksara Jawa,

aksara Arab Pégon, utawi aksara Latin kanthi
basa Jawi Kina, basa Jawi Téngahan, utawi basa
Jawi Gagrag Anyar (Mulyani, 2009: 1). Saking
mapintén-pintén  jinising  naskah  Jawi,
kapanggihakén salah satunggaling naskah inggih
ménikd  Sérat  Yuswd  Widddd  ingkang
salajéngipun dipunsérat SYW, inggih ménika
naskah ingkang teks-ipun ngéwrat bab piwulang.
Teks ingkang kalébét ing jinising piwulang inggih
ménika ingkang ngandharakén samukawis
ingkang ngéwrat bab bécik saha ala ingkang
sagéd dados pranataning gésang. Ménawi
dipungolongakén malih, SYW ménika kalébét
wontén ing teks jinis primbon, amargi wontén ing
salébéting teks SYW ménika ngéwrat bab
pétungan-pétungan  utawi  ramalan-ramalan
tumraping pagésangan ingkang sagéd dados
pranataning gésang salajéngipun ingkang
dipunsérat mawi aksara Jawa cithak.

Naskah SYW ménika ngéwrat bab kawruh
yuswa panjang. Wontén ing salébéting naskah
SYW isinipun ménika dipunpérang dados tigang
prakawis, antawisipun ingkang sépisan inggih
ménika ngéwrat bab séjarah saking sérat yuswa
widada, ingkang angka kalih inggih ménika
ngéwrat bab babaripun kawruh yuswa widada,
lajéng ingkang kaping tiga ngandharakén silsilah
kulawarga saking ingkang nuwuhakén kawruh.

Adhédhasar asiling studi katalog, namung
kapanggihakén kalih eksemplar naskah ingkang
sami. Naskah-naskah ingkang kapanggihakén ing
mriki botén badhé dipuntandhingakén. Pramila,
ingkang dipundadosakén sumber data panalitén
inggih ménika salah satunggal saking Kkalih
naskah SYW ingkang kapanggihakén, inggih

ménika ingkang kapanggihakén ing
Perpustakaan Museum Dewantara Kirti Griya
Yogyakarta. Jalaran saking pengamatan langsung
kalih naskah SYW ingkang kapanggihakén
ménikd botén wontén bédanipun, pramild
katindakakén metode objektif kanggé némtokakén
salah satunggal naskah ingkang badhé
dipundadosakén  sumber data  panalitén.
Andharan bab piwulang kanggé manjangakén
yuswa, sagéd nambahi sésérépan gayut kaliyan
cara kanggé manjangakén yuswa tumrap
masarakat jaman saménika. Pramila saking
ménika, nélakakén bilih mawi lampahing
panalitén filologi isining teks SYW sagéd

o

dipunandharakén  sdhd  wigatos  sangét

dipuntindakakén, mliginipun sagéd
dipundadosakén pandom tumraping sadaya
masarakat.

Wondéné wosing prakawis panaliten
ménikd 1) Kados pundi Deskripsi naskah saha
teks SYW? 2) Kados pundi Alih tulis teks SYW? 3)
Kados pundi Suntingan teks SYW? 4) Kados
pundi Terjemahan teks SYW? 5) Kados pundi
piwulang kanggé manjangakén yuswa wontén ing
salébéting teks SYW?

CARANING PANALITEN
Jinising Panaliten

Jinising panaliten ingkang
dipunginakakén ing panalittn ménikd wontén
kalih, inggih ménika panalitén deskriptif saha
panaliten filologi modern. Panalittn ménika
ngginakakén metode panalitén deskriptif ingkang
ancasipun inggih ménika kanggé ngandharakén

isining teks ingkang gayut kaliyan piwulang

kanggé manjangakén yuswa ing salébéting teks
SYW. Wondéné metode panalitén filologi modern
katindakakén  kanggé ngandharakén  bab
kawonténaning naskah saha teks.

Sumber Data Panalitén

Sumber data ing panalitén ménika inggih
naskah sahd teks SYW. Ananging namung
sapérangan teks-ipun ingkang dados sumber data,
amargi teks ing salébéting naskah SYW ménika
kapérang dados tiga, ingkang sépisan ngéwrat bab
séjarahipun SYW, ingkang angka kalih ngéwrat
bab babaripun kawruh yuswa widada, lajéng
ingkang angka tigd ngéwrat bab silsilah
kuldawarga ingkang nuwuhakén kawruh yuswa
widada.

Naskah SYW kasimpén ing Perpustakaan
Muséum Dewantara Kirti Griya Yogyakarta
kanthi nomér koleksi Bb.1.259. Naskah ménika
kasérat mawi aksard Jawa, sératanipun
ngginakakén aksara Jawa cithak, lajéng
basanipun ngginakakén basa Jawi gagrag énggal
kanthi undha-usuk basa krama. Teks SYW ménika
kalébét jinising teks piwulang, mliginipun
piwulang kanggé pagésangan.

Caranipun Ngémpalakén Data

Caranipun ngémpalakén data wontén ing
panalitén ménika inggih kanthi studi kapustakan
inggih ménika maos, nyathét, saha studi katalog.
Sadaya cara kala wau katindakakén kanthi
adhédhasar  lampahing panalitéen  filologi.
Wondéné lampahing panalitén filologi ingkang
katindakakén inggih ménika, 1) inventarisasi
naskah, 2) deskripsi naskah saha teks, 3) alih tulis
teks, 4) suntingan saha aparat kritik, 5)
terjemahan teks, saha analisis teks SYW.

Instrumen Panalitén

Instrumen  panalittn ménika salah
satunggaling pérangan ingkang dipunbétahakén
kanggé naliti sumber data panalitén. Instrumen
panalitén ingkang wontén ing panalitén ménika
awujud kartu data, inggih ménikd kartu data
deskripsi naskah saha teks, kartu data
transliterasi teks saha tuntingan teks, kartu data
asiling aparat kritik teks, kartu data asiling
terjemahan teks, saha kartu data piwulang kanggé
manjangakén yuswa ing teks SYW.
Teknik Analisis Data

Teknik analisis data ingkang
dipunginakakén wontén ing panalittn ménika
inggih  teknis analisis  deskriptif. Wujud
pangrémbaging data panalitéen kanthi teknik
analisis deskriptif ménika dipuntindakakén kanthi
sakawan lampahan, inggih ménika reduksi data,
pengkategorian, display data, sahd penafsiran
(Kaelan, 2005: 68).
Caranipun Ngésahakén Data

Caranipun ngésahakén data wontén ing
panalittn ménikd ngginakakén validitas saha
reliabilitas. Validitas ingkang dipunginakakén
inggih ménika validitas semantik. Validitas
semantik inggih ménika négési utawi madosi
makna data ingkang awujud témbung saha ukara
ingkang gayut kaliyan piwulang kanggé
manjangakén yuswa ing salébéting teks SYW.
Salajéngipun reliabilitas ingkang
dipuntindakakén inggih ménika reliabilitas
intrarater saha reliabilitas interrater. Reliabilitas
intrarater ménika katindakakén kanthi cara
pengamatan saha maos teks SYW ingkang

dipunambal-ambali  supados pikantuk data

kaliyan pirémbagan deskripsi data ingkang
konsisten. Wondéné reliabilitas interrater
katindakakén kanthi cara nyuwun pambiyantu
ingkang awujud pamrayogi sahd panyaruwé
saking tiyang san¢s ingkang sampun lantip bab
filologi, inggih ménika lbu Venny Indria Ekowati,
M.Litt ingkang minangka dosen pembimbing

filologi.

ASILING PANALITEN SAHA
PANGREMBAGIPUN

Irah-irahaning naskah kasérat ing Buku
Daftar ~ Naskah
Dewantara Kirti Griya Yogyakarta ingkang

Perpustakaan ~ Muséum
kasimpén kanthi nomér koleksi naskah SYW
inggih  ménika Bb.1.259. Tiyang ingkang
nuwuhakén kawruh ménika inggih saking KRAA
Danureja 6 inggih KPA Cakraningrat. Manggala
ménika ngandharakén bab méndpa ménika sérat
yuswa widada, salajéngipun ngandharakén saking
sintén kawruh ménika utawi sintén ingkang
nyérat kawruh ing sérat punikd. Sanésipun
ménika manggalanipun ugi ngandharakén bab
wontén pundi sérat kawruh yuswa widada ménika
dipunsérat. Umuripun Naskah SYW ménika
sampun 79 taun.

Naskah SYW kawonténanipun taksih saé,
jilidanipun ugi taksih saé. Dlancang ingkang
kanggé nyérat naskah SYW wontén ingkang
bolong amargi dipuntédhda réngét, ananging
aksaranipun taksih sagéd dipunwaos. Kacanipun
naskah ugi taksih jangkép, botén wontén kaca
ingkang ical. Cacahipun kaca naskah ingkang
dipuntliti 30 kaca. Cacahing larik sabén sakaca 6-

16 larik. Salajéngipun ukuranipun naskah

ingkang dipuntliti 12,2 x 15,8 cm kanthi
kandéling naskah 0,5 cm. Ukuran margin naskah
sisih kiwa kaliyan téngén ménika sami, inggih
ménika nginggil 1 cm, ngandhap 2 cm, kiwa 1 cm,
saha téngén 2,5 cm.

Naskah SYW namung ngéwrat satunggal
teks kémawon inggih ménika teks SYW. Wondéné
jinising naskah kalébét naskah piwulang amargi
isining naskah ngandharakén bab piwulang
kawruh kanggé pandoming pagésangan. Naskah
SYW ménika isinipun kapérang dados tigang bab,
ingkang sépisan bab ancas saha sejarah kénging
ménapa nuwuhakén malih Sérat Yuswa Widada
ménika, ingkang angka kalih bab isi saking
kawruh Sérat Yuswa Widada, lajéng ingkang
angka tiga inggih ménika andharan bab silsilah
kulawarganipun ingkang ndamél kawruh.
Basaning teks ingkang dipunginakakén ing
salébéting teks SYW inggih ménika basa Jawi
gagrag anyar. Noméripun kacd naskah SYW
dipunsérat ngginakakén aksara angka latin
ingkang mapan ing saténgahing dlancang sisih
nginggil sabén kaca, ugi wontén tandha (-) ing
sakiwa téngéning aksara angka. Lajéng cathétan
sahd katrangan sanes ingkang kapanggihakén
wontén ing sawijining naskah saha teks SYW
ménika wontén 6.

Alih tulis ingkang sépisan inggih ménika
transkripsi teks SYW, ménika ngginakakén cara
transkripsi diplomatik, inggih ménika
anggeénipun ndamél alih tulis teks dipundamél
sami kados méndpa wonténipun. Salajéngipun
transliterasi teks SYW ménika ngginakakén
metode transliterasi standar. Metode transliterasi

standar inggih ménika cara anggénipun ndamél

alih tulis aksara adhédhasar ejaan ingkang lérés
utawi kajumbuhakén kaliyan pandom ingkang
gumathok, inggih ménika ejaan basa Jawi
ingkang  dipunginakakén  saménika  utawi
adhédhasar Ejaan Yang Disempurnakan (EYD)
ingkang dipunginakakén.

Suntingan teks ingkang dipunginakakén
ing panalitian teks SYW inggih ménika metode
suntingan teks edisi standar. Metode suntingan
teks edisi standar katindakakén  kanthi
nglérésakén kalépatan kanthi nambahi, ngirangi,
méndpa déné nggantos aksard utawi wanda.
Aparat  kritik  dipunjumbuhakén  kaliyan
Baoesastra Djawa (Poerwadarminta, 1939), EYD
ingkang dipunginakakén, saha kanthi kontekstual
miturut ukaranipun. Ing Suntingan saha aparat
kritik teks ménika kapanggihakén wontén kalih
témbung, inggih ménika pa(ng)galih saha
té<m>bung.

Terjemahan teks ing panalitétn ménika
ngginakakén tigang metode terjemahan, inggih
ménika metode terjemahan harfiah, metode
terjemahan isi, saha metode terjemahan bebas.
Tigang metode terjemahan ménika katindakakén
kanthi kontekstual. Terjemahan ing panalitén
ménika dipuntindakakén kanthi cara damél alih
basaning teks saking basd Jawi dhatén basa
Indonesia. Wondéné témbung-témbung ingkang
angel saha rangu-rangu dipunalih-basakakén saha
témbung-témbung ingkang khas kapanggihakén
wontén 29 tétémbungan ménapa déné ukara
ingkang salajéngipun kasérat ing cathétan
terjemahan.

Piwulang kanggé manjangakén yuswa

ingkang wontén salebeting teks SYW ménika, jinis

piwulangipun kapérang dados kalih. Jinis
piwulangipun inggih ménika ingkang sépisan
awujud sarat ingkang kédah dipunsamaptakakén
saha dipunlampahi supados sagéd kasinungan
yuswa panjang, saha ingkang angka kalih
piwulang ingkang awujud pétungan dintén saha
wékdal supados sagéd dados ancér-ancér utawi
pandom.

Piwulang ing ngandhap  ménika
kawastanan piwulang awujud sarat, amargi
wontén ukard ing sadeéréngipun andharan
sékawan prakawis ménika, ingkang
ngandharakén makatén, wondéné bilih badhé
kaserenan kawruh wau, kédah sagéd anglampahi
sésanggéman cécégah sékawan prakawis kados
ing ngandhap punika.

a. Sampun drémba
Tégésipun ménawi badhé nglampahi
piwulang ménika saratipun inggih sampun
ngantos gadhah pikajéngan ingkang kathah,
ibaratipun sampun ngantos gampil képéngin
bab ménapa kémawon, amargi tiyang ménika
ménawi kékathahén pikajéngan ugi botén
saé. Ngatos-atosa kaliyan pikajéngan, botén
sédaya pikajéngan ménika saé, saha botén
sédaya pikajéngan ménika lérés. Amargi
méndpa ingkang dipunkajéngakén botén
sadangunipun ménika kabétahan (El-Husna,
2013:45).

b. Sampun bruwah utawi brancah
Sampun ngantos gadhah sipat rémén karém
lélangén kaliyan lawanan sanés. Tégésipun
inggih ménika ménawi kita sampun gadhah
garwd, sampun ngantos karém lélangén

kaliyan tiyang estri sanés. Ménawi tiyang

éstri ménapa déné tiyang kakung sagéd njagi
supados botén tuwuh slingkuh ing salébéting
kulawarga, botén badhé kataman sasakit raja
singd. Amargi, ing témbé sasakit raja singa
kala wau botén cékap kasandhang ing sarird
pribadi, nanging badhé numusi dhaténg
trahipun ugi.
c. Sampun anganidya, dhusthd tuwin cidra
dhaténg paméngkuning garwa
Minangka garwa ménapa déné
paméngkuning garwa, sampun ngantos
gadhah sipat anganiaya, dhusta, tuwin cidra
dhaténg paméngkuning garwa utawi ingkang
kakung. Tégésipun anganidya wontén mriki
inggih  ménikd dak ménang utawi
angégungakén piyambakipun wontén ing
sangajénging garwanipun, ménapa déné
dumugi ambék siya dhumaténg garwanipun.
dhustha,

tégésipun inggih ménikd namung mburu

Salajéngipun  ménawi  sipat

bandha kadonyan kémawon. Lajéng
ngginakakén ténaganipun ingkang garwa
kanggé pados pangupa jiwa. Cidra wontén
mriki inggih ménika ngapusi, slingkuh,
lajéng ménapa kémawon ingkang njalari
pasulayaning apala krama.

Wondéné ménggah wajibing paméngkuning
garwd ménawi dipunibaratakén inggih
ménika kédah awatak samudra, ambég
Naréndra, tuwin ambég Pinandhita. Awatak
samudra tégésipun minangka paméngkuning
garwa kédahipun sagéd caos kapitadosan
dhumaténg garwa. Ambég naréndra
tégésipun gadhah sipat ingkang tansah sagéd

caos téntréming garwa. Lajéng ambég

pinandhita tégésipun kédah gadhah sipat
sagéd upiya kanggé téntréming garwa, saha
kédah sagéd mulang bab ingkang bécik.

d. Sampun ngantos anggarwa wanita
ingkang kirang sémbada
Tégésipun kédah ngatos-atos saha tliti
ménawi badhé pados wanita ingkang badhé
dipunpundhut garwa. Tégésipun ngatos-atos
wontén mriki, sampun ngantos Iépat
anggeénipun milih wanitd ingkang badhé
dipunpundhut garwa, amargi wanita jaman
sakménika kathah ingkang namung mburu
népsu kémawon. Tégésipun népsu inggih
ménika népsu bab bandha kadonyan, amargi
kathah sipating wanita ingkang botén trép
kaliyan pasuryanipun.

Taksih kathah ingkang ngginakakén
primbon  utawi  pétung-pétungan  kanggé
nglampahi pagésangan. Manungsa sakloron tamtu
kémawon nyamaptakakén diri pribadinipun kanthi
saéstu anggénipun ngolah cipta, rasa, ménapa déné
karsanipun ing wanci sakdéréngipun, ing
wancinipun, sahd ing sasampunipun nindakakén
awor jiwa ménapa déné raga (Nurnaningsih, 2016:
5). Pétungan ingkang kapanggihakén ing
salébéting teks SYW minangka kawruh kanggé
manjangakén yuswa inggih ménika pétungan
dintén saé saha awon adhédhasar jam ing
salébéting dintén, saha pétungan wanci ingkang
kédah kasirik bilih badhé awor jiwd amijekakén
putra, inggih ingkang arupi wanci saat péjah.

Pétungan ingkang kapanggihakén ing
salébéting teks SYW ménika ingkang dados
dhasaripun inggih ménika jam. Tégésipun inggih
menika pétungan dintén ingkang kalébét dintén



Venny Indria Ekowati, M. Litt.
saé saha awon ménika adhédhasar jam ing
salébéting dintén. Dados jam ing salébéting
dintén  ménika  kapérang-pérang  kanggé
nuduhakén bilih  sampun ngancik dintén
salajéngipun.  Piwulangipun inggih menika
pétungan dintén saé saha awon adhédhasar jam
ing salébéting dintén, tégésipun sabén dintén
pépitu ménika taksih kapérang dados pitung
dintén malih ingkang adhédhasar wékdal,
sélanipun wékdal ménika wontén ingkang kalih
jam saha nyétunggal jam. Manawi dintén ingkang
sélanipun kalih jam ménika kalébét dintén saé ing
antawisipun Sénén, Rébo, Kémis, Jémuah, saha
Minggu. Lajéng manawi dintén ingkang
sélanipun nyétunggal jam ménika kalébét dintén
awon, antawisipun dintén Slasa saha Sétu.
Pétungan ingkang kédah kasirik tégésipun
ing sabén dintén pépitu ménika
dipunképaréngakén kémawon ménawi badhé
awor jiwd kanggé amijekakén putrd, ananging
kédah ngatos-atos ing weékdalipun, sampun
ngantos mlébét ing wékdal ingkang kalébét dintén
slasd saha sétu. Dintén slasa saha dintén sétu
ménika kalébét dintén ingkang awon utawi dintén
ingkang kédah kasirik amargi sélaning wékdal
ingkang kanggé amijekakén putrd ménika
namung nyétunggal jam, dados manawi langkung
cépét utawi langkung sékédhik wékdalipun sami

kémawon célak ugi yuswanipun putra ing témbé.

DUDUTAN
A. Dudutan
1. Inventarisasi Naskah
Inventarisasi naskah SYW ingkang

katindakakén ing panalitén ménikd inggih kanthi

card studi katalog saha ningali piyambak
Adhédhasar
inventarisasi naskah ingkang katindakakén ing

kawonténaninng naskah.

sédasa papan utawi perpustakaan, kapanggihakén
namung  wontén 2  eksemplar  sami,
kawonténanipun ugi sami-sami taksih saé sadaya.
Salajéngipun, ingkang dipundadosakén minangka
sumber data ing panlitén ménika inggih ingkang
kasimpén wontén ing Perpustakaan Museum
Dewantara Kirti Griya Yogyakarta.

2. Deskripsi Naskah saha Teks SYW

Naskah SYW ingkang minangka sumber
data ing panalittn ménika inggih salah
satunggaling naskah ingkang kasimpén ing
Perpustakaan Muséum Dewantara Kirti Griya
Yogyakarta kanthi nomér koleksi Bb.1.259.
Kawonténan naskah SYW ménika taksih saé,
wétah, saha sérataning naskah ugi taksih cétha
dipunwaos, sinaosa wontén sékédhik-sékédhik
ingkang bolong sampun dipuntédhd ngéngét.
Naskah SYW ingkang wontén ing Perpustakaan
Museum Dewantara Kirti Griya Yogyakarta
ménika taksih saé amargi naskah ménika sampun
awujud scan, dados naskah ménika sampun dipun
scan déning pihak BPAD DIY. Wondéné bab
samakipun naskah SYW ingkang paling njawi
ménika sampun katutup kaliyan samak kértas
wérni soklat ingkang sampun dipundhobéli
kaliyan samak plastik.

Wosing teks SYW ménika kapérang dados
tiga, inggih ménika ingkang sépisan ngéwrat bab
séjarah wonténipun kawruh yuswa widada
ménika, ingkang angka kalih ngéwrat bab
wosipun kawruh yuswa widada, lajéng ingkang

angka tiga ngéwrat bab silsilahing kulawarga

Panjénéngan Dalém Kanjéng Radeén Adipati Arya
Danuréja minangka tiyang ingkang nuwuhakén
kawruh yuswa widada ménika. Teks SYW ménika
sinérat mawi sératan aksara Jawa cithak, kanthi
sikap jéjég. Gayut kaliyan basa ingkang
dipunginakakén inggih ménika basa Jawi gagrag
énggal kanthi undha-usuk krama inggil. Wondéné
dhapukan teks-ipun inggih ménika gancaran
kanthi jinising teks inggih ménika piwulang.

3. Alih Tulis Teks SYW

Alih tulis ingkang sépisan transkripsi teks,
inggih ingkang katindakakén ing teks SYW
ménikd kanthi metode transkripsi diplomatik.
Metode  transkripsi  diplomatik  ingkang
katindakakén ing panalitén ménika inggih kanthi
damél alih tulis sérataning teks SYW saking aksara
Jawa dados aksara Jawa ugi ingkang sami kaliyan
sérataning teks aslinipun. Lajéng cacahing kaca
teks ingkang dipundamél transkripsi inggih
ménika wontén 27 kaca.

Alih tulis salajéngipun, transliterasi teks
ingkang katindakakén ing teks SYW inggih
ménika kanthi metode transliterasi standar.
Transliterasi standar ménika katindakakén kanthi
damél alih tulis sérataning teks saking aksara
Jawa dados aksara Latin ingkang kajumbuhakén
kaliyan éjaan basa Jawi ingkang dipunanggé
saménika. Ancasipun damél transliterasi inggih
ménika kanggé nggampilakén para pamaos
ingkang kirang ménapa déné botén mangrétosi
bab aksard Jawa. Lajéng manawi lumantar
translitérasi ingkang kanthi métode standar
ménika ancasipun supados para pamaos sagéd

mangrétosi saking témbung-témbung ingkang

familiar ing masarakat ingkang adhédhasar
éjaanipun basa Jawi.
4. Suntingan Teks SYW

Salajéngipun, ngengingi bab suntingan
teks ingkang dipuntindakakén ing panalitén
ménika inggih ngginakakén metode suntingan
standar.  Ancasipun  ngginakakén  metode
suntingan standar inggih ménikd kanggé
nglérésakén sérataning teks ngengingi témbung-
témbung ingkang lépat sdha botén jumbuh
kaliyan konteks isining sératan teks. Cara ingkang
dipunginakakén inggih ménika kanthi nambahi,
ngirangi, sahd nggantos wanda ménapa déné
tétémbunganipun. Asiling suntingan teks ingkang
kapanggihakén ing panalittn ménika inggih
wontén kalih témbung, antawisipun pa(ng)galih
saha té<m>bung.
5. Terjemahan Teks SYW

Terjemahan teks ing panalitétn ménika
ngginakakén tigang metode terjemahan, inggih
ménikd metode terjemahan harfiah, metode
terjemahan isi, saha metode terjemahan bebas.
Tigang metode terjemahan ménika katindakakén
kanthi kontekstual. Terjemahan ing panalitén
ménika dipuntindakakén kanthi cara damél alih
basaning teks saking basa Jawi dhatén basa
Indonesia. Wondéné témbung-témbung ingkang
angel saha rangu-rangu dipunalih-basakakén saha
témbung-témbung khas ingkang kapanggihakén
wontén 29 salajéngipun kaandharakén wontén ing
cathétan terjemahan.
6. Piwulang kanggé manjangakén yuswa

wontén ing naskah SYW
Piwulang kanggé manjangakén yuswa

ingkang wontén salebeting teks SYW ménika, jinis

piwulangipun kapérang dados kalih. Jinis
piwulangipun ingkang sépisan inggih ménika
awujud sarat, saha ingkang angka kalih piwulang
ingkang awujud pétungan dintén saha weékdal.
Piwulang ingkang awujud sarat inggih ménika 1)
sampun drémba; 2) aampun bruwah utawi
brancah; 3) sampun anganidya, dhustha tuwin
cidra dhaténg paméngkuning garwa; saha 4)
Sampun ngantos anggarwa wanita ingkang kirang
sémbada.
Salajéngipun piwulang ingkang
wujudipun pétungan dintén saé saha awon
ingkang adhédhasar wékdal ménika ancasipun
supados sagéd dados ancér-ancér utawi pandom
manawi badhé amijékakén putrd. Piwulang
menika ingkang adhédhasar jam ing salébéting
dintén, tégésipun sabén dintén pépitu ménika
taksih kapérang dados pitung dintén malih
ingkang adhédhasar weékdal, sélanipun wékdal
ménikd wontén ingkang kalih jam saha
nyétunggal jam. Manawi dintén ingkang
sélanipun kalih jam ménika kalébét dintén saé ing
antawisipun Sénén, Rébo, Kémis, Jémuah, saha
Minggu. Lajéng manawi dintén ingkang
sélanipun nyétunggal jam ménika kalébét dintén
awon, antawisipun dintén Slasa saha Sétu.
Piwulang salajéngipun inggih pétungan
wanci ingkang kédah kasirik bilih badhé awor
jiwd amijekakén putrd, inggih ingkang arupi
wanci saat péjah, tégésipun ing sabén dintén
pépitu  ménika dipunképaréngakén kémawon
ménawi badhé awor jiwa kanggé amijékakén
putra, ananging kédah ngatos-atos ing
weékdalipun, sampun ngantos mlébét ing wékdal

ingkang kalébét dintén slasa saha sétu. Dintén

slasd saha dintén sétu ménika kalébét dintén
ingkang awon utawi dintén ingkang kédah
kasirik, amargi langkung cépét utawi langkung
sékédhik weékdalipun sami kémawon célak ugi

yuswanipun putra ing témbé.

B. Pamrayogi
Adhédhasar panaliten naskah saha teks

SYW ingkang sampun dipuntindakakén témtu

kémawon wontén pamrayoginipun. Pamrayogi

kasébut kaandharakén wonten ing ngandhap
ménika.

1. Panalitén tumraping naskah saha teks SYW
ménika taksih kirang wiyar cakupan-ipun,
inggih ménika taksih ing panalitén filologi-
nipun kémawon. Satémah taksih wontén
ingkang prélu dipuntliti malih, bab prakawis
sanesipun.

2. Panalitétn tumraping naskah-naskah kind
ingkang mliginipun naskah-naskah Jawi
ménika taksih prélu dipuntindakakén, amargi
kanggé ngléstantunakén kawonténaning
naskah-naskah ménika ing téngah-téngahing
masarakat, lajéng ugi kanggé
ngléstantunakén isining naskah saha supados
sagéd  dipundadosakén  pandom ing

pagésangan jaman sameénika.

